
ተመስጦ ርእሰ-መምሃራን፥  ጽምብላት ሃገራዊ ወርሒ ሂስጳንያዊ ውርሻ (National 
Hispanic Heritage Month)፡ ኣብ Peachtree Middle School ይኽበር 

ኣብ ልቢ ደካልብ ካውንቲ (DeKalb County)፡ Peachtree Middle School፡ ማእከል ጽምብላትን ኣዝዩ ብሉጽ 

ዝኾነ ትምህርታት እትረኽበላን ኪትከውን እዩ፣ ከም ውጽኢቱ ድማ  ብዛዕባ ጽምብል ሃገራዊ ወርሒ ሂስጳንያዊ 

ውርሻ  ዚምልከት ኣብ ኲሉ ኮረድዮታት ብግልጺ ከምዝርኤ ተገይሩ። እዚ ሂስጳንያዊትን መበቆላ ድማ ፕርቶ ሪኮ 

ዝኾነትን ርእሰ-መምሃራን Michelle Perez፡ ኣብዚ ናይ ኣፍልጦ ፍሉይ ወርሒ፡ ንዂሎም ተማሃሮኣ ዚኸውን 

ጸማድን ኣሳታፍን ሃዋሁ ንኽትፈጥር ንዝተዋህበ ሓላፍነት ትመርሕ ኣላ። 

እዚ ኣብ ሕቡራት መንግስታት ኣሜሪካ ካብ 15 መስከረም ክሳዕ 15 ጥቅምቲ ዓመታዊ ዚብዓልሃገራዊ ወርሒ 

ሂስጳንያዊ ውርሻ፡ ንኣበርክቶታትን ጽልዋታትን ሂስጳንያውያን ኣሜሪካውያን ኣብ ታሪኽ፡ ባህልን ዓወታትን ሃገር 

ክብሪ ዚውሃበሉ ግዜ እዩ። DeKalb County School District (DCSD)፡ ኣስታት 20 ሚእታዊት ካብቶም 

ዘለዉና ተማሃሮ፡ ሂስጳንያዊ/ላቲናዊ ውርሻ ዘለዎም ብምዃኖም ሓበን ይስምዓ። እዚ ቊጽሪ መስተንክር እዩ፣ 

Peachtree Middle School ድማ ኣዝዩ ዘገርም ቊጽሪ ማለት 45 ሚእታዊት ካብቶም ዘለዉዋ ተማሃሮ፡ ነዚ 

ማሕበረ-ኮም ዚውክሉ እዮም። 

ብዛዕባ ድሕረባይታታት ተማሃሮኣ ክትፈልጥ ህንጥይቲ ዚኾነት ርእሰ-መምሃራን Perez፡ ኣብዚ ዓመታዊ 

ጽምብል ውርሻ ሂስጳንያውያን ምስ ተማሃሮኣ ብምዃን ንኸተብዕሎ ንዘለዋ ዕድል ተጠቒማትሉ እያ። ብዛዕባ 

ድሕረባይታታት ሂስጳንያውያንን ዝመጹለን ሃገራትን ኣመልኪቱ ንዚካየድ ዝርርባት ንምድንፋዕ፡ ምስ ወለዲ 

ብምዃን ብንጥፈት ትጽመድ እያ። 

ሓደ ካብቲ ገኒኑ ዚርኤ ኣብ እዋን ሃገራዊ ወርሒ ሂስጳንያዊ ውርሻ  ብPeachtree Middle School ዚካየድ 

ንጥፈታት፡ ንማዕጾ መምሃሪ ክፍሊ ንምጽብባቕ ዚግበር ውድድር እዩ። መምሃራንን ተማሃሮን፡ ካብ ዝተፈላለያ 

ሃገራት ሂስጳንያ ዚመጸ መጸባበቒታት፡ ሓቅታትን ባንዴራታትን ኣብ ማዕጾታት ብምግባር ናብ ውዕዉው 

ምርኢታት ይቕይሩ። እዛ ቤት ትምህርቲ፡ ንግሆ ኣብ ዝግበር መግለጺታት ውሑድ ሓበሬታ ትህብ፣ ካብ ማሕበረ-

ኮም ሂስጳንያ ዝኾኑ ፍሉጣት ሰባት ንዘምጽእዎ ዓወታት ድማ ትድህስስ። 

“ነቲ ህንጻ ተዘዋዊረ ኣብ ዝርእየሉ ዝነበርኩ እዋን፡ ካብቲ [እተጸባበቐ ማዕጾታት] ትምህርቲ ብምርካበይን ካብቲ 

ዝተፈላለዩ ሰባት ኬጒልሕዎ ንዝመረጹ ሓሳባት ኣብ ማዕጾታት ብምንባበይን ተደኒቐ እየ” ብምባል ርእሰ-

መምሃራን Perez ተዛሪባ። “ቆልዑ፡ ብዛዕባ መምሃሪ-ክፍልታቶም ከምዝዛረቡ ይግበር፣ ዳርጋ ልክዕ ብራድዮ 

ከምዝጽውዑ፡ ኣብ ቅድሚት ናብ ዝርከብ ቤት ጽሕፈት ንኺመጹ ብምጽዋዕ፡ ነቶም ቅኑዕ ዝገመቱ ቆልዑ 

ሽልማታት ንህብ።” 

ልዕሊ'ቲ ዝረኽብዎ ፍልጠት፡ እቲ ትምህርቲ፡ ብዛዕባ ዝተፈላለየ ድሕረ-ባይታታት ዘለዎም ሰባት ዝርርባት 

ንኺህሉ ምትብባዓት ብምግባር፡ ኣብ መንጐ ተማሃሮን መምሃራንን ንዚህሉ ትርጉም ዘለዎ ርክባት ዜጠናኽር 

እዩ። ሻውዓይ ክፍሊ Brithany Avila፡ ሂስጳንያዊት ርእሰ-መምሃራን ብምዃና ኣብ ልዕሊኣ ንዘለዋ ናእዳ ኣቕሪባ። 

“ብቛንቋ እስጳንኛ እነዘራርባ፡ ብዛዕባ ኲሉ ጸገማትና እነዘራረባ ከምኡውን እትርድኣና ሰብ ኣላትና” ብምባል 

Brithany ተዛሪባ። “ስምዒታትና ኲሉ ግዜ እትርዳእ ብሓቂ ጥዕምቲ ዝኾነት ርእሰ-መምሃራን እያ። እዚ ቤት 

ትምህርቲ እትዘናግዓሉ ጥራይ ዘይኮነስ፡ ትምህርቲ እትረኽበሉ ቦታ ከምዚኸውን ትገብር ኣላ።” 

https://www.peachtreems.dekalb.k12.ga.us/


TIGRINYA 

መምሃራታ Aviv Balsarን Michael Williamsን ድማ ንመሪሕነት ርእሰ-መምሃራን Perez ከምኡውን 

ንትምህርታዊ ዕድላት ክብሪ ብምሃብ፡ ተመሳሳሊ ጦባላሕታት ኣቃሊሖም። 

“ሓንቲ ካብቶም ሕሱማት ርእሰ-መምሃራን ብዘይምዃኒ እፈትዋ። ንቤት ትምህርቲ ኣበርቲዓ ትሰርሕ፣ ኲሉ ሰብ 

ፍሽኽ ከምዚብል ትገብር፣ ከምኡውን ኲሉ ሰብ ሕጒስ ኪኸውን ትገብር” ብምባል Michael ተዛሪቡ። “ሜክሲኮ 

ኣብ ካርታ ኣበይ ቦታ ከምእትርከብ፣ ከም ብሉጽ ምግቢ ዝኣመሰለ ዘለዋ ጽፉፍ ትሕዝቶታት ተማሂረ።” 

Aviv ድማ ብእኡ ይሰማማዕ። “ብዛዕባ ሂስጳንያዊ ውርሻ ብዙሕ ይፈልጥ እኳ እንተዘይነበርኩ፡ ሕጂ ግን ብዛዕባኡ 

ዚምልከት ሓድሽ ነገራት ክፈልጥ ምኽኣለይ ብሓቂ ባህ ዘብል ነይሩ።” 

እቲ ርእሰ-መምሃራን Perez ኣብ Peachtree Middle School ዝተጐዓዘቶ ናይ መሪሕነት ጒዕዞ፡ ንመንፈስ 

ዜነቓቕሕ እዩ። ከም መምህር ኮይና ዝጀመረቶ ሞያ ኣብ 2015 ኮይኑ፣ ብምኽንያት'ቲ ዘለዋ ተወፋይነትን ጽልዋን 

ድማ ቀስ ብቐስ ናብ ዝለዓለ ሓላፍነት ስራሕ ተሰጋጊራ። እዚ ናይ ስራሕ ጉዕዞኣ፡ ኣብ መወዳእታ ኣብ 2021 ከም 

ርእሰ-መምሃራን ቤት ትምህርቲ ብምዃን ዓብያ፣ ዕድሚኣ 28 ዓመት ጥራይ ኣብ ዝገበረትሉ ድማ ኣብ ርእሰ-

መምሃራን DCSD ዝበጽሔት እታ ዝነኣሰት ጓልኣንስተይቲ እያ። 

ርእሰ-መምሃራን Perez፡ ፈለማ መምህር ኮይና ስርሓ ምስ ጀመረት፡ ኣብ ክንዲ ተማሃሮኣ ንኽትጣበቕን ዝያዳ 

ቀዋሚ ዝኾነ መዝነት ስራሕ ብምርካብ ድማ ለውጢ ንኸተምጽእን ንነፍስወከፍ ዕድል ተጠቒማ እያ። 

“ኲሉ ግዜ ክምህር ይደሊ ስለዝነበርኩ፡ እቲ ርእሰ-መምሃራን ዝኾንክሉ ኣጋጣሚ ብሃንደበት ብምባል ብዋዛ 

እዛረብ እየ” ብምባል ርእሰ-መምሃራን Perez ተዛሪባ።. “ምምህርና ብሓቂ አፍቅሮ እየ። እቲ ፈለማ ዘፍቀርክዎ 

ስራሕ እኳ እንተኾነ፡ ነገራት ግን ብቐጻሊ እናተቐያየረ ይኸይድ። ቆልዑን ኣብ ክንዳኦም ምጥባቕን ይፈቱ እየ፣ 

ነፍስወከፍ መዝነት ስርሔይ ድማ ነዚ ነገር'ዚ ብዝዓበየ ደረጃ ንኸካይዶ ገይሩኒ እዩ።” 

መሪሕነት ርእሰ-መምሃራን Perez፡ ኣብ Peachtree Middle School ዘይሃስስ ኣሰር ዚሓድግ ዘሎ እዩ። እቲ 

ኣብዚ ዓመት'ዚ ዘለዋ ራእይ፡ ነፍስወከፍ ተማሃራይ፡ ሓልዮት፡ ክብርን ኣኽብሮትን ይውሃቦ ከምዘሎ ንኺስምዖ 

ኣብ ዚዓለመ ማሕበራውን ስነልቦናውን ደገፍ ተማሃራይ ዜማእከለ እዩ። 

“እዚ ድማ ኣብቲ ቤት ትምህርቲ ናብ ዚርከብ ነፍስወከፍ ተማሃራይ ብምኻድ፡ ሓልዮት ይውሃቦ ከምዘሎ 

ምሕታት እዩ” ብምባል ጸቒጣ ተዛሪባ። “ሓልዮት፡ ክብርን ኣኽብሮትን ይውሃበኒ'ዶ ይኸውን ዚብል ስምዒት 

ከይሃለወኩም ናብ ቤት ትምህርቲ ብምምጻእ እትምሃርሉ ውሑስ ቦታ ኮይኑ'ዶ ይስምዓኩም፧ ስለዚ፡ ኣብዚ 

ዓመት'ዚ ኣብዚ ቀንዲ ጒዳይ ጸቒጥና ክንዓዪ ኢና።” 

ሽሕ እኳ ናይ 2023 ሃገራዊ ወርሒ ሂስጳንያዊ ውርሻ ብወግዒ ይዛዘም እንተሃለወ፡ ርእሰ-መምሃራን Perez፡ 

ንብዙሕነት ክብሪ ዝውሃበሉን ነፍስወከፍ ተማሃራይ ድማ ስምዒት ዋንነት ከምዝህልዎም ዝገብርን ምዉቕን 

ኣሳታፍን ሃዋሁ ብምፍጣር ንተማሃሮን ሰራሕተኛታትን ብቐጻሊ ንምንቕቓሕ ትጽዕር። 

XXX 


